
Openbaring 2 
2:12 En skryf aan die boodskapper van die gemeente 
in Pérgamus: Dít sê Hy wat die skerp tweesnydende 
Swaard het: 
2:13 Ek ken jou werke en die plek waar jy woon, waar 
die troon van die Satan is. En jy hou vas aan My Naam 
en het nie in die Geloof teen My getuig nie, selfs in die 
dae waarin Antipas (wie teen alles is wat verkeerd is) 
My getroue getuie was, wat gedood is by julle waar 
die Satan woon. 
2:14 Maar Ek het enkele dinge teen jou: dat jy daar 
mense het wat vashou aan die leer van Bíleam wat 
Balak geleer het om 'n struikelblok voor die kinders 
van JisraEl te werp, naamlik om slagdiere vir idole te 
eet en om te verbaster. 
 

Numeri 23-24 
EERSTE SEËN: 
23:7 En hy (Bileam) het sy spreuk aangehef en gesê: 
Uit Aram laat Balak my haal, die koning van Moab - uit 
die berge van die Ooste: Kom vervloek Jakob vir my, 
en kom, verwens JisraEl. 
23:8 Hoe sal ek vloek wie El nie vloek nie? En hoe sal 
ek verwens vir wie JaHWeH nie verwens nie? 
23:9 Want van die top van die rotse af sien ek hom, en 
van die heuwels af aanskou ek hom. Kyk, 'n volk wat 
afgesonderd woon en hom nie tot die nasies reken 
nie. 
 
TWEEDE SEËN: 
23:18 Toe hef hy sy spreuk aan en sê: Staan op Balak, 
en hoor! Luister na my, seun van Sippor! 
23:19 El is geen man dat Hy sou lieg nie; of 'n seun van 
‘n adamiet dat dit Hom sou berou nie. Sou Hy iets sê 
en dit nie doen nie, of spreek en dit nie waar maak 
nie? 
23:20 Kyk, ek het ontvang om te seën; en het Hy 
geseën, dan kan ek dit nie keer nie. 
23:21 Hy aanskou geen ongeregtigheid in Jakob en 
sien geen bekommernis in JisraEl nie. JaHWeH sy 
Elohey is met hom, en die gejubel tot eer van die 
Koning is by hom. 
23:22 El wat hulle uit Egipte uitgelei het, is vir hulle 
soos die horing van 'n eenhoring. 
23:23 Want daar is geen towery teen Jakob of 
waarsêery teen JisraEl nie. Nou sal van Jakob en van 
JisraEl gesê word wat El gedoen het. 
23:24 Kyk, 'n volk wat opstaan soos 'n leeuin, en soos 
'n leeu verhef hy hom. Hy gaan nie lê voordat hy roof 
eet en die bloed van die wat verslaan is, drink nie. 
 
DERDE SEËN:  
24:3 En hy het sy spreuk aangehef en gesê: Bíleam, die 

seun van Beor, spreek, en die sterk man met 
geopende oog spreek. 
24:4 Die hoorder van die woorde van El spreek, hy wat 
die gesigte van die Almagtige sien, wat neerval en 
geopende oë het. 
24:5 Hoe suiwer (wit) is jou tente, o Jakob, jou 
wonings, o JisraEl! 
24:6 Soos dale met waterlope wat hulle ver uitstrek, 
soos tuine by 'n rivier, soos aalwees wat JaHWeH 
geplant het, soos seders by die water. 
24:7 Water vloei uit sy emmers, en sy saad is in 
magtige waters. En laat sy koning (JaHshua) hoër wees 
as Agag (wêreldse koning) en sy koninkryk hom 
verhef! 
24:8 El wat hom uit Egipte uitgelei het, is vir hom soos 
die horing van 'n eenhoring; hy sal nasies, sy vyande, 
verteer en hulle gebeente stukkend breek en met sy 
pyle verbrysel. 
24:9 Hy buig hom, hy gaan lê soos 'n leeu (JaHshua) 
en soos 'n leeuin (Trooster): wie sal hom opjaag? 
Geseënd is hulle wat jou seën, en vervloek is hulle wat 
jou vervloek! 
 

Die volgende aanhaling kom uit "SIENER VAN 
RENSBURG BOODSKAPPER VAN GOD" negende druk 

bl. 212.  
“Maar die keer, het Siener gesê, sal hulle in hul 
duisendtalle hierheen stroom, want hy sien hulle (wit) 
tente staan van die Kaap af tot in die Kalahari en Suidwes
-Afrika (Namibië). Die tente sal ook staan van Durban af 
tot in Mosambiek (Maputo). Dit sou tydelike verblyf aan 
die Christene van oor die hele wêreld bied, want in 
daardie tyd wanneer Europa se Sint Bartolomeusnag (in 
1572) aanbreek, sal Suid-Afrika nie net die veiligste land 
ter wêreld wees nie, maar ook die enigste Christenland.  
 
Jeug van JaHshua 13:[7] Jy, Joël, saal die eselin vir 
Maria op en neem die saal met die leuning; en jy, 
Joses, sit die toom aan vir die os en span hom voor die 
wa waarin ons lewensmiddele saam sal neem!   
[19] Hy het Maria geneem en haar so sag en gemaklik 
as maar moontlik was op die lasdier geplaas en die 
teuels in sy hand geneem en die eselin gelei.   
Hoofstuk 14:[5] Hy het haar daarom dadelik gevra: 
“Maria, vertel my, wat gaan daar in jou om? Want ek 
sien dat jou gesig een oomblik vol pyn is, dan weer 
sien ek jou lag en straal van groot vreugde!” 
[6] Maria sê daarop aan Josef: “Kyk, ek sien nou twee 
volkere voor my! Die een ween, en ek ween 
noodgedwonge saam. 
[7] Maar die ander trek laggend voor my uit en ek 
word vol vreugde en opgewektheid en ek moet saam 
lag en in hulle vreugde deel! - Dit is alles wat in my 
gesig `n uitdrukking van pyn en van vreugde oproep.“ 

